
 Kriteret që duhet të plotësojë kandidati për t'u përfshirë në programin e Doktoratës  

 
a) të ketë angazhim akademik pranë një institucioni të arsimit të lartë, apo të jetë personel kërkimor 

në një institucion të kërkimit bazë ose të zbatuar; 

b) të ketë përfunduar studimet e larta dhe të zotërojë një diplomë të ciklit të dytë “Master i 

shkencave”/ “Master i arteve”; një diplomë të integruar të nivelit të dytë, ose një diplomë sipas 

sistemit të vjetër apo titull akademik të barasvlershëm të fituar jashtë vendit dhe të njohur nga 

organet kompetente. Këto studime kandidati duhet t`i ketë kryer në shkenca gjuhësore, 

didaktike dhe letrare ose në ato të shkencave humane të përafërta me këtë program studimi. 

Nëse kandidati nuk ka mbaruar studimet pranë Fakultetit të Gjuhëve të Huaja, rast pas rasti, 

sipas fushave specifike, në bashkëpunim me udhëheqësin, do të plotësojë formimin teorik 

kërkimor shkencor, do të realizojë aktivitete specifike mbi metodologjinë e kërkimit shkencor. 

c) të ketë notë mesatare të përgjithshme: 

 jo më pak se 8.00 (tetë) në studimet e ciklit të parë dhe të dytë së bashku, 

 jo më pak se 8.00 (tetë) në zotërimet e një diplome të integruar të nivelit të dytë (DIND) 

ose mesatare të barazvlefshme për studimet e kryera jashtë vendit. 

d) të ketë mbrojtur një nga gjuhët e huaja: anglisht, frëngjisht, italisht, gjermanisht ose spanjisht 

në përputhje me nivelet e parashikuara në pikën 3 të Udhëzimit Nr. 52, datë 03.12.2015 “Për 

përcaktimin e niveleve të gjuhëve të huaja dhe të testeve ndërkombëtare, për pranimet në 

programet e studimit të ciklit të dytë dhe të tretë, në institucionet e arsimit të lartë”, i ndryshuar. 

Në rast se kandidati ka fituar një diplomë të një programi studimi të kryer në një nga këto gjuhë, 

diploma e fituar shërben si dëshmi për plotësimin e këtij kriteri; 

e) të ketë dy rekomandime nga persona që kanë titullin akademik “Profesor i Asociuar” ose 

“Profesor” të cilët njohin aftësitë akademike dhe profesionale të kandidatit; 

f) të mos jenë marrë masa disiplinore ndaj tij apo të mos jetë gjetur në shkelje të rregullave të 

etikës së kërkimit shkencor, të të drejtave që burojnë nga pronësia intelektuale apo shkelje të 

rregullave kundër plagjaturës, si edhe të vetëdeklarojë se është në gjendje të zbatojë standardet 

shkencore dhe etike. 

 
 

 Kush mund të aplikojë në Programin e Doktoratës pranë Fakultetit të Gjuhëve të Huaja?  

 
Studimet e doktoratës ofrohen me prioritet për ata persona që e kanë detyrim ligjor kualifikimin 

e tyre në nivelin e tretë të studimeve, për shkak të punësimit si personel akademik në IAL. 
 

Prioritete të shpallura janë: 

 
1. Personel akademik i punësuar me kohë të plotë në: 

a. Fakultetin e Gjuhëve të Huaja, Universiteti i Tiranës. 

b. Fakultetin e Gjuhëve të Huaja të Universiteteve të tjera publike dhe jopublike. 

 
2. Staf akademik me kohë të pjesshme i Fakultetit të Gjuhëve të Huaja, Universiteti i Tiranës kur 

është i punësuar me kohë të plotë në një institucion të kërkimit bazë ose të zbatuar. 

 

3. Personel kërkimor në një institucion të kërkimit bazë ose të zbatuar, aktiviteti i të cilave lidhet 

me fushat e kërkimit të njësive bazë të Fakultetit të Gjuhëve të Huaja. 

 
Dokumentacioni për aplikim 

 

Dorëzimi i dosjes së aplikimit me dokumentacionin e duhur, bëhet nga e hëna - premte pranë 
njësisë bazë përkatëse. 

 

Dosja e aplikimit duhet të përmbajë dokumentacionin e mëposhtëm: 

 

1. Kërkesë e kandidatit për nënfushën ku do të studiojë. (Kliko këtu) 

2. Curriculum Vitae. 

3. Kopje e noterizuar e diplomës dhe listës së notave të studimeve 

4. Certifikatë personale dhe fotokopje e kartës së identitetit/ pasaportës. 

5. Dëshmi e gjuhës së huaj (kopje e noterizuar). 

6. Deklaratë vetjake e studentit për përballimin e shpenzimeve të programit të studimeve të 

doktoratës. (Kliko këtu) 

https://fgjh.edu.al/wp-content/uploads/2023/04/Formular-kerkese-per-aplikim-ne-programin-e-studimeve-te-doktorates.pdf
https://fgjh.edu.al/wp-content/uploads/2023/04/Deklarate-per-shpenzimet-ne-programin-e-studimit-te-doktorates.pdf

7. Vërtetim nga qendra e punës që vërteton se kandidati ka angazhim akademik pranë një 

institucioni të arsimit të lartë, apo është personel kërkimor në një institucion të kërkimit 

bazë ose të zbatuar. 

8. Mandat pagese për tarifën e aplikimit. (Kliko këtu) 

9. Vetëdeklarim të aplikantit se do të zbatojë standardet shkencore dhe etike të kërkimit 

shkencor e publikimit. (Kliko këtu) 

10. Dëshmi dhe vërtetime në lidhje me kualifikime, trajnime, provime pasuniversitare ose 

artikuj shkencorë që mund të ketë kryer, apo pjesëmarrje në konferenca shkencore, 

programe shkëmbimi si Erasmus+, apo projekte kombëtare apo ndërkombëtare. 

11. Dy rekomandime nga personel akademik me titull “Profesor i asociuar” ose “Profesor” 

12. Vërtetimi i njësisë bazë për pranimin e dokumentacionit për aplikim. (Kliko këtu) 

13. Propozimi i kërkimit shkencor, ku të evidentohen objektivat e kërkimit shkencor, 

metodologjia, nevoja për studim të thelluar në fushën e propozuar dhe risitë që pritet të 

sjellë punimi, plani i punës i ndarë ndër vite. (Kliko këtu) 

https://fgjh.edu.al/wp-content/uploads/2023/04/WhatsApp-Image-2023-04-14-at-10.51.50-AM.jpeg
https://fgjh.edu.al/wp-content/uploads/2023/04/Deklarate-per-zbatimin-e-standardeve-shkencore-dhe-etike.pdf
https://fgjh.edu.al/wp-content/uploads/2023/04/Vertetim-i-Njesise-Baze.pdf
https://fgjh.edu.al/wp-content/uploads/2023/04/PROPOZIMI-I-PROJEKTIT-DOKTORAL.pdf

